
Annotatsiya 

 Mazkur respublika ilmiy-amaliy konferensiyasi materiallari to’plami "O’zbekiston – 2030" 

strategiyasi hamda "Yangi O’zbekiston — ma’rifatli jamiyat" konsepsiyasi doirasida belgilangan 

ustuvor vazifalar ijrosiga bag’ishlangan. To’plamda globallashuvning yoshlar dunyoqarashiga 

ta’siri, ijtimoiy-siyosiy va falsafiy talqinlar, shuningdek, mustaqillik yillarida O’zbekistonning 

iqtisodiy va madaniy taraqqiyoti masalalari chuqur tahlil etilgan. Alohida e’tibor yoshlarning axloqiy 

va valeologik strategiyalarini shakllantirish hamda ularda mafkuraviy immunitetni mustahkamlashga 

qaratilgan. To’plam tarkibidan soha mutaxassislari bilan bir qatorda, "Kelajak vorislari" sho’basi 

doirasida iqtidorli magistr va talabalarning ham ilmiy izlanishlari o’rin olgan. 

Аннотация 

 Данный сборник материалов республиканской научно-практической конференции 

посвящен реализации задач, определенных в рамках стратегии «Узбекистан – 2030» и 

концепции «Новый Узбекистан — просвещенное общество». В сборнике глубоко 

анализируются вопросы влияния глобализации на мировоззрение молодежи, социально-

политические и философские интерпретации, а также экономическое и культурное развитие 

Узбекистана в годы независимости. Особое внимание уделено формированию нравственных и 

валеологических стратегий молодежи, а также укреплению их идеологического иммунитета. 

Наряду со статьями ведущих специалистов, в сборник вошли научные изыскания одаренных 

магистров и студентов в рамках секции «Наследники будущего» (Kelajak vorislari). 

Annotation 

 This collection of republican scientific-practical conference materials is dedicated to the 

implementation of tasks defined within the framework of the "Uzbekistan – 2030" strategy and the 

"New Uzbekistan — Enlightened Society" concept. The collection provides a profound analysis of 

globalization's impact on the youth's worldview, socio-political and philosophical interpretations, as 

well as the economic and cultural development of Uzbekistan during the years of independence. 

Special focus is placed on forming the moral and valeological strategies of young people and 

strengthening their ideological immunity. Along with the works of established experts, the collection 

features scientific research by talented graduate and undergraduate students within the "Successors 

of the Future" (Kelajak vorislari) section. 

Annotatsiya: Maqolada mamlakatimizni yanada modernizatsiya qilish, innovatsion 

texnologiyalarni joriy etish orqali aholining ijtimoiy-siyosiy, psixologik, kommunkativ va ma’naviy 

saviyasini, imkoniyatlari hamda sog’lom turmush tarzini ta’minlanish hamda falokatlarni oldini olish 

omillariga e’tibor qaratilgan. 

 Kalit so’zlar: Yangi O’zbekiston, ijtimoiy-siyosiy hayot, texnogen vaziyat, kommunikativ, 

psixologik omil, yoshlar, ma’naviyat va ma’rifat, vahimani yumshatish masalalari. 

 

Annotation: The article focuses on further modernizing our country and introducing 

innovative technologies to improve the socio-political, psychological and spiritual level, opportunities, 

and a healthy lifestyle, and on factors for preventing disasters. 

 Keywords: New Uzbekistan, socio-political life, technogenic situation, psychological factor, 

youth, spirituality and enlightenment, panic mitigation issues. 

Mahalliy aholi bilan psixologik ishlarni amalga oshirishda ularning ruhiyatini, 

ichki kechinmalarini inobatga olish muhim ahamiyat kasb etadi. Bunda asosan: tabiat 

ofatlari, yirik falokatlar va urush iskanjasi insonlarda katta emotsional asabiylanishni 

yuzaga keltiradi, yuqori ahloqiy-psixologik qat’iylikni, chidamlilikni va jabr 

ko’rganlarga psixologik yordam ko’rsatishga, vayron bo’layotgan moddiy boyliklarni 

saqlab qolishga tayyorlikni talab qiladi.  

“Ekstremal vaziyatlarda ruhiy zo’riqishga tushib qolgan insonlarga psixologik 

yordam ko’rsatishda juda muhim bir holatga e’tibor berish lozim: haqiqiy ofat, 

favqulodda vaziyatning ta’siri tugagandan so’ng, sodir etilgan voqealarni anglab olish 

jarayonida boshlanadi. Aynan shu paytda jabrlanuvchilar ruhiy yordamga juda muhtoj 

bo’ladilar” [Шейнов, 2010: 73]. 

Bunda asosiy masala jabrlangan shaxslarning ruhiy holatini o’rganish zarur: 

Ruhiy holat deyilganda, ruhiy faoliyatning ma’lum davrdagi to’liq xarakteristikasi 

tushuniladi. Hozirgi davrda ruhiy holatlarning tasniflanishiga bo’lgan bir necha yondashuv 

mavjud. 

N.D.Levitov ruhiy jarayonlar (bilish, emotsional va irodaviy turlar) uchun qabul 

qilingan tasnifni ruhiy holatga tarqatadi. Boshqa holatda quyidagi xarakterologik alomatlar 

qo’llanilgan: fikrlarning bir yerga jamlanganligi – fikrlarning tarqoqligi (parishonxotirlik); 

dadillik, qat’iylik – ikkilanish, jur’atsizlik; quvnoqlik – xomush (g’amgin)lik va boshqalar. 

Holat alomatlari bo’yicha tasniflar bor: shaxsga xos – vaziyatga xos; ancha chuqur – 

yuzaki; davomli – qisqa muddatli; ko’proq anglangan – kamroq anglangan va boshqalar. 

    Mahalliy aholi psixologik holatini me’yorlashtirish uchun  ruhiy holatlarni quyidagi 

parametrlar bo’yicha tasniflash maqsadga muvofiq bo’ladi: 

- suv toshqinidan aziyat chekkan yurtdoshlarimizning hayot faoliyatini yaxshilash 

uchun salbiy ta’sir ko’rsatib turgan holatlarni aniqlash; 

- ruhiy tushkunlikka tushgan, vahima va sarasimaga tushgan mahalliy aholilarning 

barqaror ruhiy holatni ta’minlash uchun yuzaga kelgan diskomfort holatlarni qanchalik kuchli 

yoki kuchsizligini, davriyligini aniqlash; 

- jabrlangan mahalliy aholining ommaviy tarzdagi komformistik holatlarini yuzaga 

kelishini oldini olish maqsadida individual tarzda ruhiy holatni psixologik treninglar, suhbatlar 

va koorektsiyalovchi mashqlar (psixosomatika) orqali bartaraf etishga kirishish zarur. 

So’zsiz, bu parametrlar u yoki bu darajadagi yuz bergan ruhiy buzilishlarni qanchalik 

davomiylikda paydo bo’lganligiga, shaxsning tipologik xususiyatlariga va unga ta’sir qilib 

turgan sotsium muhitiga ham bog’liq bo’ladi.   Ruhiy buzilishlarga olib keluvchi ekstrogen 

vaziyatlar ko’p vaziyatni to’la anglamaslik, kuchli salbiy ta’sirlar (baqiriqlar, tartibsiz 

harakatlar, salbiy axborotlar) oqibatida kelib chiqadi.  

“Har qanday jamiyatni rivojlantiruvchi asosiy kuch insondir. Shuning uchun ham 

psixologik kurash inson ongini boshqarish orqali rivojlangan jamiyat poydevorini 

mustahkamlab boradi” [Pardayev, 2015: 173]. 

Ekstremal sharoitlar – bu inson o’zini yaxshi his qilib, yaxshi ishlaydigan holat 

tashqarisida yotuvchi sharoitlardir. Hayot va kasbiy faoliyatning optimal sharoitlari zo’riqish 

talab qilmaydi va kechirilgan yuklamalardan keyin organizmning ishlash zahiralarini tez 

tiklashga yordam beradi. Bu inson evolyutsiyasi (takomillashuvi, rivojlanishi) jarayonida 

moslashgan sharoit. 

Quyidagi vaziyatlar ekstremal hisoblanadi: 

xavf-xatar, qiyinchilik, yangilik, bajariladigan faoliyatning yuqori 

mas’uliyatliligi, qaror qabul qilishga vaqt miqdorining cheklanganligi bilan bog’liq turli 

emotsional ta’sirlar va boshqalar; 

ommaviy zararlanish, himoyasizlik hissi, hayot uchun bevosita xavfning 

mavjudligi bilan kuzatiluvchi vaziyatlar; 

psixik va psixomotor jarayonlarga haddan tashqari yuklamalar berish; 

ayniqsa, axborot yetishmaganida, nutq funktsiyalariga haddan ziyod yuklama 

berish; 

haddan ziyod jismoniy yuklamalar, kuchlarning zo’riqishi; 

vestibulyar yuklamalar sezilarli tezlashuvining ta’siri; 

harakat faolligi pasayishining yaqqol ifodasi rejimi (gipokineziya va 

gipodinamiya); 

barometrik bosimning keskin o’zgarib turishi; 

yaqqol giperventilyatsiya, ya’ni chuqur nafas olishning 2,5 – 3 minutdan ortiq 

vaqtga tezlashishi. Masalan, kuchli emotsional zo’riqish va bunda uglekislotalar 

miqdorining alьveolyar havoda keskin kamayishi va boshqa tomondan – qondagi 

uglekislota miqdorining sezilarli ortishi (giperkapniya); 

gipoktsiya – organizm to’qimalarida kislorod miqdorining sezilarli pasayishi; 

nafas olinayotgan havoda turli zarar yetkazuvchi elementlarning mavjudligi; 

tebranish, shovqin, radiochastotalarning salbiy ta’siri; 

turli iqlimiy va mikro iqlim omillarining (issiq, sovuq, namlik va boshqalar) 

salbiy ta’siri; 

ochlik va tashnalik; 

sensorli deprivatsiya va axborotdan ajralib qolish; 

ruhiy zo’riqish kumulyatsiyasi (dori yoki zaharli moddalarning organizmda 

to’planib kuchli ta’sir qilishi), xavotirlilik; 

yaqinlar baxtsizliklarini, ularning halok bo’lishini boshdan kechirish. 

Hayot faoliyatining ekstremal sharoitlari sifatida, shuningdek, tashqi ekstremal 

ta’sirlar yoki chuqur kechinmalar natijasida rivojlangan organizmning turli patologik 

holatlari, yaqqol ifodalangan funktsional va ruhiy holatlarni ham ko’rib chiqilishi 

mumkin. 

Ekstremal sharoitlarga optimum (eng qulay sharoit) bilan bog’liq u yoki bu 

omilning ortishi yoki pasayishi kiradi: issiqdan ham, sovuqdan ham halok bo’lish 

mumkin, salbiy reaktsiyalar ham jismoniy zo’riqishdan, ham gipodinamiya (jismoniy 

yuklamalar yetishmasligidan ham) kelib chiqadi va h.k. Ekstremal sharoitlar, ko’pincha, 

murakkab faoliyat va holatlarda namoyon bo’ladi, ammo ular kundalik turmushda ham 

yuzaga kelishi mumkin. Oilaviy notinchlik, kambag’allik, yashash sharoitining 

cheklanganligi, farzandlar yoki ota-ona bilan bog’liq baxtsizliklar, boshliqlarning 

qo’polligi – bularning hammasi ekstremal vaziyat yuzaga kelishining sababi bo’lishi 

mumkin. 

Tasavvur qiling: siz hayotingizning eng og’ir davrini boshdan kechiryapsiz. Ish 

yo’qotish, oilaviy muammo yoki uzoq davom etgan ruhiy tushkunlik kabi 

muammolarga duch kelib, mutaxassisga murojaat qilsangiz faqat quloq solib emas - his 

qilib, tushunib, anglab qolishingiz zarur. 

Aynan mana shu - haqiqiy kommunikativ mahorat. Oddiy so’zlashish emas, balki 

inson qalbiga yo’l topa bilish muhim hisoblanadi. Bu ko’nikma tug’ma emas - uni 

o’rganish, mashq qilish va rivojlantirish mumkin. 

Tashqi va ichki muhitning turli omillari ta’sirida hamda vaqtidan kelib chiqib, 

mehnat va yashash sharoitining optimallarini ajratib, o’ziga xos tasnifini yaratish mumkin. 

Bunda paraekstremal (lotincha “para” – oldida, yonida), ekstremal, paraterminal va 

terminal (lotincha “terminus” – oxiri, yakuni) sharoitlar ahamiyat kasb etadi. 

Paraekstremal (ekstremaldan oldingi, ekstremalgacha) sharoitlar operativ (tezkor) 

zo’riqishga olib keladigan funktsional zahiralarning sezilarli bo’lmagan safarbarligi 

bilan xarakterlanadi. Deyarli har doim salbiy holat sanalgan zo’riqishdan farq qilib, 

operativ zo’riqish, ma’lum sharoitlarda, mehnat qobiliyati ortishini ta’minlab beruvchi 

ijobiy omil bo’lib xizmat qiladi. 

Ekstremal sharoitlarda, dastlab, mehnat qobiliyatining tushib ketishi va funktsional 

zahiralar ayrim ko’rsatkichlarining pasayishi sodir bo’ladi, lekin bundan keyin u umumiy 

o’sish va nihoyat, taqsimlanish bilan almashadi. Inson psixologik holati uchun bu 

sharoitlarda diskomfort (noqulaylik) va zo’riqishga o’tib ketadigan kuchli asabiy taranglik 

xarakterlidir. Shu bilan birga, ekstremal sharoitlarda o’z o’rniga ega, funktsional 

resurslarning ifodalangan, yaqqol safarbarligi, mavjud vazifalarni muvaffaqiyatli yechishga 

yordam berishi ham mumkin. 

Paraterminal sharoitlarda psixologik va fiziologik ko’rsatkichlar dinamikasi funktsional 

zahiralar qayta taqsimlanishi to’xtashi va ularning yaqqol umumiy tushib ketishi boshlanishi 

bilan xarakterlanadi. Organizmning zahiralari qolmaydi, umumiy asteniya (G.Sel’ye 

atamalarida “tamoman ishdan chiqish”) boshlanadi, yaqqol namoyon bo’ladigan asteno-

depressiv holat rivojlanadi va agar ekstremal omillar (stresslar) ta’siri to’xtamasa, terminal 

sharoitlarga o’tish ehtimoli bor. Mehnat va yashashning terminal sharoitlariga o’tish, 

keyinchalik ekstremal omillarning ta’sirida, o’lim bilan tugashga olib keladi (eslatib o’tamizki, 

“terminus” “yakun” sifatida tarjima qilinadi). 

Prezidentimiz Shavkat Mirziyoyev tabiri bilan aytadigan bo’lsak, “Xalqimiz 

bilan jipslikda va hamjihatlikda har qanday qiyinchiliklarni yengib o’tamiz” 

[Mirziyoyev, 2020: 1-4], kabi ruhiy dalda va psixologik qo’llab-quvvtlashni oldiga 

maqsad qilib qo’yish har bir inson uchun muhim sanaladi. 

 Ta’kidlash joizki, yashash va faoliyat sharoitining mazkur tasnifi (klassifikatsiyasi) 

nisbiydir. Ko’p narsa ekstremal ta’sirlarning ko’lami va davomiyligiga, shuningdek, aniq 

insonning ularga moslashuvi jihatiga bog’liq. Shu bilan birga ta’kidlash zarurki, aholini 

ko’pincha, favqulodda vaziyatlar va halokatlar oqibatlarini bartaraf etish bo’yicha ishlarda 

yordamga jalb qiladilar. Faoliyatning mazkur turi, shubhasiz, ekstremal hisoblanadi. 

Bunda texnogen va tabiiy ofatlarga nisbatan alohida tasnif mavjudligini bildiradi. Vahima 

va sarosimaga tushgan mahalliy aholilar bilan profiliktik ishlarni amalga oshirish 

jarayonida Ekstremal vaziyatlarni va uning  inson ruhiyatiga  ta’sirini inobatga olish 

muhim ahamiyat kasb etadi. Shundan kelib chiqib bu vaziyatda mutaxassislarga ehtiyoj 

seziladi. Xulosa sifatida aytadigan bo’lsak, inson hamisha favqulodda vaziyatlarga u 

yoki bu darajada o’zini tayyorlab borsa maqsadga muvofiq bo’ladi, deb o’ylaymiz. 

